ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ 
ՍԵՊՏԵՄԲԵՐԻ 28-Ի N 1667-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի անհրաժեշտությունը 
Ի կատարումն «Հայաստանի Հանրապետության հողային օրենսգրքում փոփոխություններ և լրացում կատարելու մասին» 2025 թվականի դեկտեմբերի 17-ի ՀՕ 505-Ն օրենքի կարգավորումների՝ Նախագծի ընդունումը պայմանավորված է համայնքային սեփականություն հանդիսացող գույքի օտարման գործընթացը պետական գույքի օտարման դեպքում կիրառվող էլեկտրոնային միասնական համակարգի (այսուհետ՝ Համակարգ) միջոցով՝ Կառավարության կողմից հաստատված կարգին համապատասխան կազմակերպելու անհրաժեշտությամբ։ Առաջարկվող կարգավորումը նպատակ ունի ապահովելու համայնքային և պետական գույքի օտարման գործընթացների միասնականություն և համադրելիություն՝ կիրառելով նույն գործիքակազմն ու չափանիշները։ Համակարգի միջոցով աճուրդների կազմակերպումը կնպաստի գործընթացի թափանցիկության, հրապարակայնության և հաշվետվողականության բարձրացմանը, մրցակցային միջավայրի ձևավորմանը, ինչպես նաև վարչարարության պարզեցմանը և ժամկետների կրճատմանը։
Արդյունքում համայնքային գույքի օտարումը կդառնա առավել արդյունավետ, կանխատեսելի և վերահսկելի՝ ապահովելով համայնքների գույքային շահերի առավել լիարժեք պաշտպանություն և եկամուտների ավելացման հնարավորություններ։
Հարկ է նկատել, որ Նախագծով հողամասի վարձակալության մասով բացառություն սահմանելը պայմանավորված է այն հանգամանքով, որ ՀՀ հողային օրենսգրքի կարգավորումների համաձայն՝ պետության և համայնքի հողերից հողամասերի վարձակալության իրավունքը տրամադրվում է մրցույթով, մինչդեռ նշված փոփոխությունները վերաբերում են էլեկտրոնային համակարգի միջոցով կազմակերպվող աճուրդային գործընթացներին։ 
Հարկ է նշել նաև, որ «Հրապարակային սակարկությունների մասին» օրենք-ի 4.1-րդ գլխով սահմանված են էլեկտրոնային սակարկությունների կազմակերպման ընդհանուր կարգավորումները։ Միաժամանակ, օրենքով նախատեսվում է, որ մի շարք ընթացակարգային և տեխնիկական կարգավորումներ սահմանվում են աճուրդի կանոնակարգով, ինչը հնարավորություն է տալիս ենթաօրենսդրական մակարդակում մանրամասնեցնել սակարկությունների կազմակերպման առանձնահատկությունները։
Այս համատեքստում սույն Նախագծով առաջարկվող կարգավորումները չեն կրկնում կամ փոխարինում օրենքի դրույթներին, այլ ուղղված են համայնքային գույքի օտարման գործընթացը գործող իրավական շրջանակում կազմակերպելու և գործնականում կիրառելի դարձնելու նպատակին՝ պետական գույքի օտարման համար կիրառվող միասնական էլեկտրոնային համակարգի միջոցով։ Մասնավորապես, Նախագիծը սահմանում է, որ համայնքային սեփականություն հանդիսացող գույքի օտարումը իրականացվում է նույն էլեկտրոնային հարթակի միջոցով և նույն ընթացակարգային տրամաբանությամբ՝ պահպանելով օրենքով սահմանված էլեկտրոնային սակարկությունների հիմնական սկզբունքները և պահանջները։
Այսպիսով, Նախագծի և գործող օրենքի կարգավորումները գտնվում են փոխլրացնող հարաբերակցության մեջ․ օրենքը սահմանում է էլեկտրոնային սակարկությունների ընդհանուր իրավական հիմքերը, իսկ Նախագիծը և դրանից բխող ենթաօրենսդրական ակտերը՝ դրանց կիրառման առանձնահատկությունները համայնքային գույքի օտարման գործընթացում։
2․ Կարգավորման նպատակը և ակնկալվող արդյունքը.
Կատարվելիք փոփոխությունների արդյունքում ակնկալվում է, որ գործընթացի գործարկման արդյունքում բարձրանալու է համայնքային գույքի օտարման արդյունավետությունը, ինչի միջոցով նաև ավելանալու են համայնքային բյուջներ մուտքագրվող գումարների չափերը, ինչը նպաստելու է համանքների հետագա զարգացմանը, կրճատվելու է լրացուցիչ վարչարարությունը, ապահովվելու է գործընթացի թափանցիկությունը։
Որոշման նախագծի ընդունման ժամկետի սահմանումը պայմանավորված է սերվերային համակարգի վերազինման հնարավորությամբ, ինչպես նաև ծրագրային կայքի փոփոխություններով։
3․ Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները.
«Հայաստանի Հանրապետության կառավարության 2023 թվականի սեպտեմբերի 28-ի N 1667-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի՝ պետական կամ տեղական ինքնակառավարման մարմինների բյուջեներում ծախսերի և եկամուտների ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների ավելացումներ կամ նվազեցումներ չեն նախատեսվում:
4․ Նախագծերի մշակման գործընթացում ներգրավված ինստիտուտները և անձիք.
	Նախագծը մշակվել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի կողմից:
5․ Կապը ռազմավարական փաստաթղթերի հետ.
Նախագծերի ընդունումը բխում է ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման Տարածքային կառավարման և ենթակառուցվածքների նախարարության մասով 106-րդ կետի՝ 106.1-ին ենթակետի  միջոցառման կատարումից։ 

